
Oiartzuarrak,

lehen intsumisoak

Egia Narrosko markesak eskutitz bat

bidali zuen Errenterian bildutako Gi-
puzkoako Batzar Nagusietara: “Jose Ig-
nacio Sorondo, Oiartzungo Konpainiako
kapitainak jakinarazi didanez, bere kon-
painiako soldaduek dagoeneko armak
eskutan dituzte eta, gaur bi hilabeteko
zerbitzua bete izanaren aitzakiaz azto-
ratuta zeudenez, ahalegin guztiak egin
dituen arren, ez du lortu soldaduak la-
saitzea eta errespetuari eustea. Nire ize-
nean bihar arte geldirik egon daitezen
eskatzeko agindu diot, baina ez dakit
lortuko ote zuen”.

Konbentzio Gerra betean (1793-
1795), Frantziako armada oraindik Gi-
puzkoako lurretan sartu ez zen arren,
Oiartzungo bailarak 100 soldaduko ekar-
pena egin zion foru ejertzitoari. Baina
errekrutatzea ez zen erraza izan Hego
Euskal Herrian, bereziki, mugatik gertu-
ko Nafarroako eta Gipuzkoako herrietan.
Izena eman zezaten diruz saritu behar
izan zituzten gazteak; oiartzuarren ka-
suan, hiru erreal koarto jasoko zituzten
egunean. Gainera, baldintza bat jarri zu-
ten: beren jarduera probintziara muga-
tuko zen. Eta, hala ere, desertzioak gero
eta ugariagoak ziren.

Baina Oiartzunen gertatutakoa hara-
tago joan zen. Xose Estevez historialariak
jaso zuen gertatutakoa Las matxinadas
en Euskal Herria (s. XVI-X1X) (Matxinadak
Euskal Herrian, XVI-XIX. mendeak) la-
nean, eta bertan dioenez, “gerra garaiko

Oiartzun XIX. mendearen hasieran, bertako konpainiaren matxinada ahalegina itzali eta urte batzuetara.

lehen intsumisio saiakera ezaguna” izan
zen. Banan-banako desertzioak ohikoak
ziren garaian, halako ahalegin kolekti-
borik ez zen ordurarte egin. Egoeraren
larritasuna ederki islatu zuen Narrosko
markesaren eskutitzak. Batzar Nagusiei
eskatzen zien esateko zer jarrera hartu
behar zuen matxinatuekin, “baita he-
mendik aurrera halako asmoak adiera-
ziko dituzten gainerakoekin ere”. Garbi
dago matxinada kutsatu eta zabalduko
zen beldur zirela.

Batzar Nagusiek markesari eskatu
zioten matxinada nortzuk piztu zuten

jakitea eta zegokion bezala zigortzea.
Baina azpimarratu zuten zuhurtziaz jo-
katzea ezinbestekoa zela, “bestelako on-
dorioak” saihesteko, hau da, matxinada
ez hedatzeko.

Ez dakigu Narrosko markesak zer
neurri hartu zituen, baina pentsa liteke
Batzar Nagusiek beren helburua lortu zu-
tela, Oiartzungo konpainiaren matxina-
daren berri ez baitzen gehiago jakin. Hala
ere, Xose Estevezen esanetan, “egoeraren
aurrean inkonformismo larbatuaren zan-
tzuak antzematen dira” lehen oiartzuar
intsumiso haien ahaleginean. ®

Bost tonako zutoin baten esanahia

Cahokia hiri indigenaren aztarnak egun-
go Illinoisen (AEB) daude. Duela 900
urte inguru bertako biztanleek bost
tonako altzifre enbor bat garraiatu zu-
ten, gutxienez 180 km-ko bidea eginez.
Zutoin zeremonialaren aurkikuntzak
erantzun zehatzik gabeko galdera era-
gin ditu: nolako zeremoniak egiten zi-

tuzten? Zer teknika erabili zuten zutoina
garraiatzeko? Baina, hemendik aurrera
egingo diren azterketen emaitzak jakin
gabe ere, ondorio garbi bat atera dute
adituek: cahokiarrek garraio sare kon-
plexua izan behar zuten derrigorrez, eta
uste baino sofistikazio logistiko, politiko
eta espiritual handiagoa. ®

